
LIGA BOLA SEPAK RAKYAT: KUBANG PASU-UUM BERAKSI HEBAT 

UUM ONLINE: Perlawanan Liga Bola Sepak Rakyat Zon Utara 2017/2018 kumpulan K/R 1 antara 
Kubang Pasu-UUM dan Kulim  di Stadium Mini UUM petang semalam, menyaksikan kedua-dua 
pasukan terikat seri, 1-1. 
 
UUM-Kubang Pasu bermula baik apabila berjaya mendahului pasukan lawan menerusi jaringan Amir 
Husni pada minit ke-21, yang mudah menyepak masuk bola ke gawang pasukan Kulim FC. 
 
Pasukan Kubang Pasu-UUM kekal mendahului 1-0 sehingga tamat separuh masa pertama. 
 
Kedua-dua pasukan saling mengasak pada babak kedua, dan pasukan Kulim akhirnya berjaya 
menyamakan kedudukan pada minit ke-54 setelah penjaga gol Kubang Pasu-UUM, Ahmad Norman 
Hat gagal menangkap kemas bola cubaan jarak jauh pasukan Kulim dan kesempatan itu bijak diambil 
Ku Mohd Anuar untuk menanduk masuk gol penyamaan. 

Kubang Pasu-UUM terpaksa beraksi dengan 10 orang pemain pada 20 minit terakhir permainan 
setelah pemainnya, Mohd Amar Fikri, di arah keluar padang kerana dilayang kad merah.   
 
Kedua-dua pasukan kemudian masing-masing cuba mencari gol kemenangan, namun gagal dan 
keputusan 1-1 itu kekal sehingga pengadil meniupkan wisel penamat. 
 
Pasukan Kubang Pasu-UUM perlu mencari kemenangan apabila bertemu Langkawi pada 
perlawanan kedua kumpulan K/R 1 di tempat lawan yang dijadualkan pada 30 September ini bagi 
mencerahkan peluang untuk mara ke peringkat seterusnya. 

